
					ఈ పుట అచ్చుదిద్దబడ్డది

చ. పుడమినృపాలు రబ్బురముఁ బూన, బలంబులతోడ నీదువెం

బడి నరుదెంచి రాత్రిచరబంధునిఁ గూల్చెద, నంత యేల యి

య్యెడ నలదానవుం డనఁగ నెంత, భవత్కృప వాఁడు నా కసా

ధ్యుఁడె, హరి గాచియున్న, హరుతో రణమేదిని కేఁగుదెంచినన్. 147



మ. దనుభూభారవిముక్తి గోతలము సెందన్, గోతలాప్తిన్ సుప

ర్వనికాయం బెనయన్, సుపర్వయుతి శశ్వత్సద్వితానంబులుం

దనరం, బాయని సద్వితానముల నానామౌనిగేహంబు లె

చ్చ, నవాస్త్రావళిఁ గూల్తుఁదత్సురరిపుస్వామిన్ రణాస్యంబునన్. 148



తే. యమికులమహేంద్ర! యిది కార్య మనుచు నొక్క

శిష్యుఁ బనిచిన వచ్చి, యాశీవిషోప

మాశుగాళి సురారాతి నవనిఁ గూలి

చెదను, మీ రింతపనికి విచ్చేయఁదగునె. 149



చ. అని విభుఁ డమ్మునీశు వినయంబునఁ బూజన మూన్చి, భక్తిచే

ననిచి, నిజాప్తమంత్రిజనతైకవచోగతి సమ్మదం బెదం

దనరఁగ, నాత్మదివ్యపృతనానికరంబుల రా ఘటించి, తా

నెనపె జయప్రయాణనియతైహికమానసవీథి నంతటన్. 150



మ. గళదర్కంబుఁ, బనీపతత్కుజము, రింఖద్గోత్రగోత్రంబుఁ, జా

చలదుర్వీవలయంబు, ఫక్కదఖిలాశాకంబు, భిద్యన్నభ

స్థ్సలమేఘౌఘము, భ్రశ్యదృక్షము, రణత్పద్మాసనాండంబు నై

యలరెం దన్మహిపాలజైత్రగమబంభారావ మప్పట్టునన్. 151



సీ. సితకాండజాతసంగతి విరాజిల్లుటఁ

జక్రాంగ మగుటకు సందియంబె,

చారుసూనవితానసంయుక్తి వెలయుట

స్యందనం బగుటకు సందియంబె,

		 ఈ పేజీలో చివరి మార్పు 8 జూలై 2020న 04:56కు జరిగింది.

